Тропари и кондаки святителям


158.	Святителям, священномученикам, преподобным общий


Тропарь, глас 4:


Бо=же отец на=ших,/ творя=й при=сно с на=ми по Твое=й кро=тости,/ не отста=ви ми=лость Твою= от нас,/ но моли=твами их\ в ми=ре упра=ви живо=т наш.


Кондак, глас 3:


Яко свети=льники незаходи=мыя разу=мнаго со=лнца,/ соше=дшеся днесь восхва=лим пе=сньми:/ возсия=ли бо есте= су=щим во тьме неразу=мия,/ всех возвыша=юще к высоте= благоче=стия священному=ченицы./ Тем вопие=м вам:\ ра=дуйтеся по=стников всех основа=ние.


Ин кондак, святителям, глас 8:


Яко доброде=телей учи=телие, и иера=рхов украше=ние,/ це=рковь пою=щи вас сла=вит:/ моли=твами ва=шими пода=йте чту=щим вас любо=вию,/ доброде=телей исправле=ние,\ и собла=знов избавле=ние, я=ко непобеди=мии.


159.	Святителю единому:


Тропарь, глас 4:


Пра=вило ве=ры и о=браз кро=тости,/ воздержа=ния учи=теля/ яви= тя ста=ду твоему=,/ я=же веще=й и=стина:/ сего= ра=ди стяжа=л еси= смире=нием высо=кая,/ нището=ю бога=тая,/ о=тче [имярек],/ моли= Христа= Бо=га\ спасти=ся душа=м на=шим.


Кондак, глас 2:


Боже=ственный гром, труба= духо=вная,/ ве=ры насади=телю, и отсека=телю е=ресей,/ Тро=ицы уго=дниче, вели=кий святи=телю [имярек],/ со а=нгелы предстоя= при=сно,\ моли= непреста=нно о всех нас.


160.	Алексию, митрополиту Московскому


Тропарь, глас 8:


Яко апо=столам сопресто=льна и врача= предо=бра,/ и служи=теля благоприя=тна,/ к ра=це твое=й честне=й притека=юще, святи=телю Алекси=е Богому=дре, чудотво=рче,/ соше=дшеся любо=вию в па=мять твою= све=тло пра=зднуем,/ в пе=снех и пе=ниих ра=дующеся и Христа= сла=вяще,/ такову=ю благода=ть тебе= Дарова=вшаго исцеле=ний\ и гра=ду твоему= вели=кое утвержде=ние.





Ин тропарь, глас 4:


Апо=стольских догма=т опа=сна храни=теля,/ Це=ркве Росси=йския па=стыря и учи=теля,/ преблаже=ннаго Але=ксия святи=теля па=мять пра=зднующе,/ славосло=вим Христа= Бо=га на=шего пе=сньми достодо=лжными,/ дарова=вшаго нам уго=дника Своего=,/ я=ко оби=льный исто=чник точа=щь врачева=ния,\ гра=ду же Москве= похвалу= и утвержде=ние.


Кондак, глас 8:


Боже=ственнаго и пречестна=го святи=теля Христо=ва,/ но=ваго чудотво=рца Але=ксия,/ верно вси пою=ще, лю=дие, любо=вию да ублажи=м,/ я=ко па=стыря вели=каго, служи=теля же и учи=теля прему=дра земли= Росси=йстей:/ днесь в па=мять его прите=кше, ра=достно возопие=м песнь Богоно=сному,/ я=ко име=я дерзнове=ние к Бо=гу,/ многообра=зных нас изба=ви обстоя=ний, да зове=м ти:\ ра=дуйся, утвержде=ние гра=ду на=шему.


161.	Амвросию Медиоланскому, еп.


Тропарь общий святителю  


Пра=вило ве=ры и о=браз кро=тости...(см. №159)


Кондак, глас 3:


Боже=ственными догма=ты облиста=я,/ помрачи=л еси= Ариеву пре=лесть,/ священнотаи=нниче и па=стырю Амвро=сие;/ чудоде=йствуя же си=лою Ду�=ха,/ стра=сти разли=чныя я=ве исцели=л еси=,/ о=тче преподо=бне,/ Христа= Бо=га моли=\ спасти=ся душа=м на=шим.


162.	Арсению Сербскому, архиеп.


Тропарь, глас 8:


Ми=лости наста=вниче, и благоутро=бия сокро=вище, е=же все=м отве=рзл еси=,/ правове=рия учи=телю, и архие=реев боже=ственное удобре=ние,/ о=тче наш иера=рше Арсе=ние,/ ни=щих был еси= засту=пник.\ Тем моли= Христа= Бо=га, просвети=ти ду=ши на=ша, да не когда= у=снем в смерть.


Кондак, глас 2:


В пи=щи слове=с твои=х, Богоно=се Арсе=ние,/ разу=мно ча=да твоя= пита=я,/ язы=ком хваля=, устна=ми же пе=ние принося=,/ веща=нием зовы=й: Христе,\ Ты еси= Свет неизрече=нный.





163.	Аpсению Твеpскому


Тропарь, глас 8:


Благоче=стно пожи=в во святи=тельстве,/ лю=ди пpосвети=л еси= уче=нием твои=м,/ и о хpа=ме Пpечи=стыя ве=льми подвиза=вся,/ и люби=тель мона=хов быв,/ сего= pа=ди от Хpиста= па=ствы твоея= вене=ц пpия=л еси=./ Те=мже, я=ко апо=стольскаго пpесто=ла наме=стника,/ и святи=теля вели=каго чту=ще тя, мо=лим ча=да твоя=, блаже=нне:/ от всех бед изба=ви нас я=же ко Хpисту= моли=твами твои=ми,\ святи=телю Хpисто=в Аpсе=ние, о=тче наш.


Кондак, глас 8:


Восприе=мши ра=достно честны=я твоя= мо=щи, пречи=стая це=рковь,/ в ню=же че=стно вноси=ми мно=жеством священномона=хов,/ и кня=зи благове=рными,/ и я=же прие=мше я=ко сокро=вище многоце=нное./ Те=мже и мы ны=не твоея= огра=ды слове=сныя о=вцы,/ о=крест ра=ки твоея= предстоя=ще, любе=зно вопие=м ти=:/ не забу=ди чад твои=х, о=тче,/ и=хже му=дре собра=л и возлюби=л еси=, я=ко да зове=м ти=:\ ра=дуйся, святи=телю Арсе=ние, па=стырю и учи=телю наш.


164.	Афанасию Великому и Кириллу, архиепископам Александрийским


Тропарь, глас 3:


Де=лы возсия=вше Правосла=вия,/ все погаси=вше злосла=вие,/ победи=телие победоно=сцы бы=сте,/ благоче=стием вся обогати=вше,/ Це=рковь вельми= укра=сивше,/ досто=йно обрето=сте Христа= Бо=га,\ да=рующа нам ве=лию ми=лость.


Кондак, глас 4:


Священнонача=льницы велича=йшии благоче=стия,/ и до=блии побо=рницы Це=ркве Христовы,/ вся соблюди=те по=ющия:/ спаси=, Ще=дре,\ ве=рою чту=щия Тя.


165.	Василию Великому


Тропарь, глас 1:


Во всю зе=млю изы=де веща=ние твое=,/ я=ко прие=мшую сло=во твое=,/ и=мже боголе=пно научи=л еси=,/ естество= су=щих уясни=л еси=,/ челове=ческия обы=чаи украси=л еси=,/ ца=рское свя=щение, о=тче преподо=бне:/ моли= Христа= Бога\ спасти=ся душа=м на=шим.


Кондак, глас 4:


Яви=лся еси= основа=ние непоколеби=мое Це=ркве,/ подая= все=м некра=домое госпо=дство челове=ком,/ запечатле=я твои=ми веле=ньми,/ небоявле=нне Васи=лие,\ преподо=бне.


166.	Василию Великому, Гpигоpию Богослову и Иоанну Златоустому, свтт. вселенским


Тропарь, глас 4:


Яко апо=столов единонpа=внии/ и вселе=нныя учи=телие,/ Влады=ку всех моли=те/ миp вселе=нней даpова=ти\ и душа=м на=шим ве=лию ми=лость.


Ин тропарь, глас 1:


(поемый в службах арабской, греческой,


 сербской и болгарской церкви)


Три велича=йшая свети=ла трисо=лнечного Божества=,/ вселе=нную луча=ми догма=тов Боже=ственных просвети=вшая,/ медото=чныя ре=ки прему=дрости,/ тварь всю богове=дения вода=ми напои=вшия,/ Васи=лия Вели=каго и Богосло=ва Григо=рия,/ со сла=вным Иоа=нном, язы=ком Златоглаго=ливым,/ вси слове=с их рачи=телие,  соше=дшеся пе=сньми почти=м:\ ти=и бо Тро=ицы о нас при=сно мо=лятся.


Кондак, глас 2:


Свяще=нныя и боговеща=нныя пропове=дники,/ верх учи=телей, Го=споди,/ прия=л еси= в наслажде=ние благи=х твои=х и упокое=ние:/ тру=ды бо о=нех и смерть прия=л еси= па=че вся=каго всепло=дия,\ еди=не Прославля=яй святы=я Твоя=.


167.	Василию, еп. Рязанскому, чдтв.


Тропарь, глас 4:


Пе=рвее в Му=роме святи=тельством почте=н был еси=,/ из него=же непра=ведно изгоня=емь,/ на м=антию, я=ко на ле=гкий кора=бль, возше=л еси=,/ на не=йже па=че естества=, я=ко беспло=тен,/ по вода=м ше=ствие творя=,/ промышле=нием Вы=шняго и заступле=нием Богома=тере управля=емь,/ богоспаса=емаго гра=да Ряза=ни дости=гл еси/= и в не=м архиере=йства престо=л восприи=м,/ богода=нную па=ству Ряза=нскую до=бре упа=сл еси=,/ святи=телю о=тче наш Васи=лие,\ моли= Христа= Бо=га, спасти=ся душа=м на=шим.


168.	Геннадию, аpхиеп. Новгоpодскому


Тропарь, глас 5:


Уподо=бился еси= дpе=вним отце=м,/ святи=телю о=тче Генна=дие,/ Свяще=нныя Кни=ги собpа=в и еpетики= посpами=в,/ pе=вность по Бо=зе показу=я, па=ству огpади=л еси=,/ моли= и ны=не Хpиста= Бога/ миp Це=pкви даpова=ти\ и спасти=ся душа=м на=шим.


Кондак, глас 2:


Ве=лия исправле=ния о церко=вном благоле=пии явля=я,/ Правосла=вную ве=ру утверди=л еси=,/ святи=телю о=тче Генна=дие,/ не преста=й моли=тися о нас,\ во Ца=рствии Небе=снем Безсме=ртныя трапе=зы наслажда=яся.


169.	Герману, архиеп. Казанскому


Тропарь, глас 4:


От ю=ности и=го Христово усе=рдно восприи=м,/ бде=нными по=двиги поста= и моли=твы, просла=вился еси=./ Отону=дуже призыва=ющу тя Бо=гу/ на служе=ние Це=ркви в новопросвеще=ннем ца=рстве Каза=нстем,/ вку=пе со святи=телем Гу=рием воззва=н был еси=,/ иде=же, я=ко первонача=льник созда=нныя тобо=ю в гра=де Свия=жске оби=тели,/ и досто=йный первосвяти=телю прее=мник яви=лся еси=./ Ду=хом предстоя= Престо=лу Влады=чню,/ моли=ся, святи=телю Ге=рмане, со святи=телем Гу=рием,/ правосла=вней па=стве во благоче=стии преспева=ти,\ и тьме= инове=рия све=том ве=ры разгна=тися.


Кондак, глас тойже:


До=блестьми преподо=бия и пра=вды/ вруче=нное тебе= слове=сное ста=до озаря=я,/ и на зла=чных сло=ва Христова па=житех пита=я,/ на пра=вый путь за=поведей Госпо=дних/ си=лою ду=ха твоего= наставля=л еси= е=./ Те=мже и ны=не осеня=емии цельбоно=сными чудотворе=нии твои=ми,/ в святу=ю па=мять твою=, зове=м тебе=:/ не преста=й, святи=телю,/ предста=тельствовати пред Пастыренача=льником о ста=де твое=м,/ я=ко па=ствы твоея= утвержде=ние,\ и су=щим по тебе= святи=телем удобре=ние.


170.	Григорию Богослову


 Тропарь, глас 1:


Па=стырская свире=ль богосло=вия твоего=/ ри=торов победи= трубы=,/ я=коже бо глубины= ду=ха изыска=вшу,/ и добро=ты веща=ния приложи=шася тебе=./ Но моли= Христа= Бога, о=тче Григо=рие,\ спасти=ся душа=м на=шим.


Кондак, глас 3:


Богосло=вным язы=ком твои=м сплете=ния ри=торская разруши=вый, сла=вне,/ Правосла=вия оде=ждею свы=ше истка=нною Це=рковь украси=л еси=,/ ю=же и нося=щи, с на=ми зове=т твои=ми ча=ды:/ ра=дуйся, о=тче,\ богосло=вия у=ме кра=йнейший.


171.	Гpигоpию Двоеслову, папе Римскому


Тропарь, глас 4:


Иже от Бо=га свы=ше Боже=ственную благода=ть воспpие=мь, сла=вне Гpиго=pие,/ и Того= си=лою укpепля=емь,/ ева=нгельски ше=ствовати изво=лил еси=./ Отону=дуже у Хpиста= возме=здие тpудо=в пpия=л еси=, всеблаже=нне,\ Его=же моли=, да спасе=т ду=ши на=ша.


Кондак, глас 3:


Подобонача=льник показа=ся еси= Нача=льника па=стырем Христа=,/ и=ноков чреды=, о=тче Григо=рие,/ ко огра=де Небе=сней наставля=я,/ и отту=ду научи=л еси= ста=до Христо=во за=поведем Его=,\ ны=не же с ни=ми ра=дуешися и лику=еши в Небе=сных кро=вех.


172.	Григорию, еп. Неокесарийскому, чдтв.


Тропарь, глас 8:


В моли=твах бо=дрствуя, чуде=с де=ланьми претерпева=я,/ тезоиме=ние стяжа=л еси= исправле=ния,/ но моли=ся Христу== Бо=гу, о=тче Григо=рие,\ просвети=ти ду=ши на=ша, да не когда= у=снем в смерть.


Кондак, глас 2:


Чуде=с мно=гих прие=м де=йство,/ зна=меньми ужа=сными де=моны устраши=л еси=,/ и неду=ги отгна=л еси= челове=ческия,/ всему=дре Григо=рие:/ чудотво=рец же имену=ешися,\ зва=ние от дел прие=м.


173.	Григорию Паламе, архиеп.


Тропарь, глас 8:


Правосла=вия свети=льниче,/ Це=ркве утвержде=ние и учи=телю,/ мона=хов добро=то, богосло=вов побо=рниче непребори=мый,/ Григо=рие чудотво=рче, Фессалони=тская похвало=,/ пропове=дниче благода=ти,\ моли=ся вы=ну спасти=ся душа=м на=шим.


Кондак, глас 4:


Ны=не вре=мя де=лательное яви=ся,/ при две=рех суд, воста=нем у=бо постя=щеся,/ принесе=м сле=зы умиле=ния,/ ми=лостынями, зову=ще:/ согреши=хом па=че песка= морска=го,/ но осла=би, Соде=телю всех,\ я=ко да прии=мем нетле=нныя венцы=.


174.	Гуpию и Ваpсонофию, Казанским чдтв.,


Тропарь, глас 3:


Пе=pвии учи=телие пpе=жде те=мному,/ ны=не же све=тлому и новопpосвеще=нному гpа=ду Каза=ни,/ пе=pвии возсвети=телие пути= спаси=тельнаго,/ и=стиннии хpани=телие апо=стольских пpеда=ний,/ столпи= непоколеби=мии,/ благоче=стия учи=телие и Пpавосла=вия наста=вницы,/ Гу=pие и Ваpсоно=фие,/ Владыку все=х моли=те/ миp вселе=нней даpова=ти\ и душа=м на=шим ве=лию ми=лость.


Тропарь Гурию, глас 4:


Пра=вило ве=ры и о=браз целому=дрия,/ учи=теля до=брых дел/ и наста=вника спасе=ния даде= тя Госпо=дь/ новопросвеще=нному гра=ду Каза=ни,/ в не=мже приобре=л еси= но=выя от язы=к лю=ди/ и приве=л еси= я= Христо=ви./ Сего= ра=ди в па=мять твою= ра=достно соше=дшеся,/ че=стне пра=зднуем свято=е твое= успе=ние,/ ты же, о=тче наш, святи=телю Хри�сто=в Гу=рие,/ моли= Христа= Бо=га\ спасти=ся душа=м на=шим.


Ин тропарь, глас 4:


От мла=дости удаля=яся земна=го мудрова=ния/ и после=довав ско=рбным путе=м Законоположи=телю своему= Христу== Бо=гу./ Те=мже и Он тя воздарова= на земли= нетле=нием,/ на Небесе=х же со угоди=вшими Ему= архиере=и ликовству=еши,/ Гу=рие святи=телю, моли= Христа= Бо=га/ пода=ти оте=честву на=шему на враги= побе=ду,\ и мир ми=рови, и душа=м на=шим ве=лию ми=лость.


Кондак Варсонофию, глас 6:


Воздержа=нием те=ло ду=ху порабо=тив,/ ду=шу же равноа=нгельну сотвори=л еси=,/ сего= ра=ди святи=тельства са=ном поче=тся,/ чи=сте Чисте=йше�му предстои=ши./ Моли== Христа= Бо=га, святи=телю,/ упасти= лю=ди твоя=, свя=те,/ да вси вопие=м ти:/ ра=дуйся, о=тче преподо=бне Варсоно=фие,\ гра=ду на=шему Каза=ни похвала= и утвержде=ние.


Кондак Гурию, глас 4:


Чу=вственныя стра=сти победи=в,/ чистото=ю, я=ко со=лнце, возсия=л еси=,/ чи=сто житие= до конца= сохрани=в,/ и от неве=рия в ве=ру мно=гих ко Христу== приве=л еси=;/ того= ра=ди от Бо=га нетле=нием почте=н,/ чудесы= твои=ми вся удиви=л еси=./ Мо=лим у=бо тя, святи=телю Гу=рие,/ моли=твами твои=ми от бед изба=ви нас, да зове=м ти:\ ра=дуйся, о=тче преди=вный, гра=ду Каза=ни похвала= и утвержде=ние.


175.	Димитрию Ростовскому


Тропарь, глас 8:


Правосла=вия ревни=телю и раско=ла искорени=телю,/ Росси=йский целе=бниче, и но=вый к Бо=гу моли=твенниче,/ списа=ньми твои=ми бу=их уцелому=дрил еси=;/ цевни=це духо=вная, Дими=трие блаже=нне,\ моли= Христа= Бо=га спасти=ся душа=м на=шим.


Кондак, глас 8:


Звезду= Росси=йскую от Ки=ева возсия=вшую,/ и чрез Но=вград Се=верский в Рос�то=в дости=гшую,/ всю же страну= сию= уче=ньми и чуде=сы озари=в�шую,/ ублажи=м злато�слове=снаго учи=теля Дими=т�рия,/ той бо все=м вся написа=, я=же к наставле=�нию,/ да всех приобря=щет, я=коже Па=вел Христу=,\ и спасе=т правове=рием ду=ши на=ша.


176.	Игнатию (Брянчанинову), еп. Кавказскому и Черноморскому


Тропарь, глас 8:


Правосла=вия побо=рниче,/ покая=ния и моли=твы де=лателю и учи=телю изря=дный,/ архиере=ев Богодухнове=нное украше=ние,/ мона=шествующих сла=во и похвало=,/ писа=нии твои=ми вся ны уцелому=дрил еси=./ Цевни=це духо=вная Игна=тие Богому=дре,/ моли= Сло=ва Христа= Бо=га, Его=же носи=л еси= в се=рдце твое=м,\ дарова=ти нам пре=жде конца= покая=ние.


Кондак, глас 8:


Аще и соверша=л еси= стезю= жития= земна=го, святи=телю Игна=тие,/ оба=че непреста=нно зрел еси= зако=ны быти=я ве=чнаго,/ сему= поуча=я ученики= словесы= мно=гими,\ и=мже после=довати и нам, свя=тче, помоли=ся.


177.	Иннокентию, еп. Иркутскому


Тропарь, глас 3:


Свети=льниче Це=ркве пресве=тлый,/ озари=вый луча=ми добро=т твои=х страну= сию,=/ и исцеле=ньми мно=гими притека=ющих к ра=це твое=й с ве=рою/ Бо=га просла=вивый,/ мо=лим тя, святи=телю о=тче Инноке=нтие,/ огражда=й моли=твами твои=ми\ град сей от всех бед и печа=ли.


Кондак, глас 4:


Непоро=чности соиме=ннаго па=стыря,/ пропове=дника ве=ры в язы=цех монго=льских,/ сла=ву и украше=ние ирку=тския па=ствы,/ любо=вию восхва=лим вси= ве=рнии:\ той бо есть храни=тель страны= сея= и моли=твенник о душа=х на=ших.


178.	Иоанну Златоустому, архиеп. Константинопольскому


Тропарь, глас 8:


Уст твои=х я=коже све=тлость огня= возсия=вши благода=ть,/ вселе=нную просвети=:/ не сребролю=бия ми=рови сокро=вища сниска=,/ высоту= нам смиренному=дрия показа=./ Но твои=ми словесы= наказу=я, о=тче Иоа=нне Златоу=сте,\ моли= Сло=ва Христа= Бо=га спасти=ся душа=м на=шим.


Кондак, глас 6:


От небе=с прия=л еси= Боже=ственную благода=ть/ и твои=ми устна=ми вся учи=ши/ покланя=тися в Тро=ице еди=ному Бо=гу,/ Иоа=нне Златоу=сте,/ всеблаже=нне преподо=бне,/ досто=йно хва=лим тя:\ еси= бо наста=вник, я=ко Боже=ственная явля=я.


179.	Иоанну (Максимо=вичу), еп. Сан-Францизскому


Творение Зарубежной Церкви


Тропарь, глас 6:


Сла=вный апо=столом Христо=вым насле=дниче,/ яви=лся еси= нас малове=рных и хла=дных се=рдцем спасти=./ Дре=вних святы=х благода=тию и по=двигами обле=клся еси=,/ сего= ра=ди от Бо=га небе=сныя та=йны прие=мше./ О, сиропита=телю предо=брый,/ подаю=щий наде=жду ми=ром отве=рженным,/ о, свети=льниче Христо=в,/ Боже=ственным пла=менем на заре= Стра=шнаго Суда= возже=нный./ Моли= о нас, святи=телю о=тче Иоа=нне,/ да возгоря=тся и на=ша сердца= пла=менем спаси=тельной любви= ко Христу==,\ и спасти=ся душа=м на=шим во времена= после=дняя.


Ин тропарь, глас 5:


Попече=ние твое= о па=стве в стра=нствии ея=,/ се проо=браз и моли=тв твои=х, за мир весь при=сно возноси=мыых;/ та=ко ве=руем, позна=в любо=вь твою=, святи=телю и чудотво=рче Иоа=нне./ Весь от Бо=га освяще=н священноде=йствием Пречи=стых Та=ин,/ и=миже сам при=сно укрепля=емь,/ поспеша=л еси= ко стра=ждущим, цели=телю отра=днейший.\ Поспеши= и ны=не в по=мощь нам, всем се=рдцем чту=щим тя.


Кондак, глас 4:


Се=рдце твое= распространи=ся ко всем,/ любо=вию моля=щим тя, Иоа=нне святи=телю,/ помина=ющим по=двиг всего= многотру=дного жития= твоего=,/ безболе=зненно же ле=гкое преставле=ние твое=,\ Одиги=трии Пречи=стыя ве=рный служи=телю.


180.	Иоанну Милостивому, архиеп. Александpийскому


Тропарь, глас 8:


В теpпе=нии твое=м стяжа=л еси= мзду= твою=, о=тче пpеподо=бне,/ в моли=твах непpеста=нно теpпе=вый,/ ни=щия возлюби=вый и сия= удобли=вый./ Но моли=ся Хpисту Бо=гу, Иоа=нне Ми=лостиве блаже=нне,\ спасти=ся душа=м на=шим.


Кондак, глас 2:


Бога=тство твое= расточил еси= убо=гим,/ и небе=сное бога=тство ны=не восприя=л еси=,/ Иоа=нне всему=дре:/ сего= ра=ди вси= тя почита=ем,/ соверша=юще па=мять твою=,\ ми=лостыни о тезоимени=те!


181.	Иоанну, митрополиту Тобольскому, чдтв.


Тропарь, глас 8:


Наста=вниче благоче=стия, сиро=тствующих пита=телю,/ скорбя=щих уте=шителю, неду=гующих врачу= безме=здный,/ душе=ю стра=ждушим ско=рый помо=щниче,/ те=плый моли=твенниче ко Господу, святи=телю о=тче Иоа=нне,\ моли= Христа= Бо=га, спасти=ся душа=м на=шим.


Кондак, глас 2:


Яви=лся еси= во тьме= неве=дения пребыва=ющим просвети=тель,/ вдов и сиро=т уте=шитель,/ ди=вный врач немощству=ющих,/ младе=нцев и о=троков наста=вник,/ роди=телем же пресве=тлое ра=дование,/ святи=телю о=тче Иоа=нне,/ моли= Христа= Бо=га,/ пода=ти стране= на=шей в ве=ре утвержде=ние,/ во=инам на враги= побе=ду и одоле=ние,\ лю=дем же свои=м ве=лию ми=лость.


182.	Иоасафу Белгородскому:


Тропарь, глас 3:


Святи=телю Христу= Бо=гу возлю=бленне,/ пра=вило ве=ры и о=браз милосе=рдия лю=дем был еси=,/ бде=нием же, посто=м и моли=твою/ я=ко свети=льник пресве=тлый просия=л еси=,/ и просла=влен от Бога яви=лся еси=:/ те=лом у=бо в нетле=нии почива=я,/ ду=хом же Престо=лу Бо=жию предстоя=,/ чудеса= пресла=вно источа=еши./ Моли= Христа= Бога,/ да утверди=т Оте=чество на=ше в Правосла=вии и благоче=стии,\ и спасе=т ду=ши на=ша.


Кондак, глас 8:


Многоразли=чныя по=двиги жития= твоего= кто испове=сть?/ Многообра=зныя ми=лости Бо=жия тобо=ю явле=нныя кто исчи=слит?/ Дерзнове=ние же твое= у Пречи=стыя Богоро=дицы и Всеще=драго Бо=га до=бре ве=дуще,/ во умиле=нии серде=чнем зове=м ти:\ не лиши= и нас твое=й по=мощи и заступле=ния, святи=телю Христо=в и чудотво=рче Иоаса=фе.


 183.	Иову, патриарху Московскому и всея Руси


Тропарь, глас 3:


Да торжеству=ет Це=рковь Христо=ва/ и да ра=дуется град Москва=/ я=ко возсия= свети=льник земли= Росси=йской/ во испове=дании и си=ле непоколе�би=мой Иов патриа=рх,/ его=же моли=твами, Го=споди,/ вся собла=зны ми=ра сего= и е=ресь искорени=,/ лю=ди во благоче=стии наста=ви\ и утверди= в правосла=вии.


Кондак, глас 6:


Свети=льник Це=ркве Ру=сския/ и па=стырь до=брый яви=лся еси=,/ святи=телю о=тче Иове,/ моли=твою твое=ю ко Го=споду/ храни= зе=млю Росси=й�скую\ н спаси= ду=ши на=ша.


184.	Ионе Московскому, чдтв.


Тропарь, глас 4:


От ю=ности твоея= весь сам себе= Го=сподеви возложи=в,/ в моли=твах и труде=х, и в посте=х, о=браз быв доброде=тели,/ отону=дуже ви=дев Бог твое= благо=е произволе=ние,/ архиере=я тя и па=стыря Це=ркви Свое=й устроя=ет./ Те=мже и по преставле=нии,/ честно=е те=ло твое= це=ло и нетле=нно соблюде=ся,/ Ио=но святи=телю:/ моли= Христа= Бо=га,\ да спасе=т ду=ши на=ша.


Кондак, глас 8:


Яко от младе=нства Го=сподеви поработи=в себе=, му=дре,/ посто=м и бде=нием тело твое= удруча=я./ Те=мже сосу=д чист и дом Духу Пресвятому яви=лся еси=:/ сего= ра=ди и Це=ркви Свое=й тебе= архиере=я и па=стыря устроя=ет,/ ю=же до=бре упа=сл ко Го=споду отходиши, Его=же возлюби=л еси=./ Тем мо=лим тя: помина=й нас ве=рою чту=щих святу=ю па=мять твою=, да вси= зове=м ти:\ ра=дуйся, о=тче Ио=но, святи=телю всечестны=й.


185.	Иосифу Астpаханскому


Тропарь, глас 6:


По=двигом до=бpым подвиза=вся,/ жизнь твою= стpада=ниями за пpа=вду увенча=в,/ пpесели=лся еси= в Небе=сныя оби=тели,/ иде=же пpедстоя= Пpесто=лу Святы=я Тpо=ицы,/ моли=, святи=телю Ио=сифе,\ гpа=ду Астpахани и оте=честву на=шему в ми=pе спасти=ся.


Кондак, глас 2:


Яко звезда= пресве=тлая/ возсия=л еси=, святи=телю Ио=сифе, во Астрахани,/ иде=же роди=лся и воспита=лся еси=/ и за ве=рность Бо=гу му=ченическую смерть прия=л еси=./ Мы же, чту=ще страда=ния твоя=, зове=м ти=:/ святи=телю Ио=сифе,\ моли= Христа= Бо=га о душа=х на=ших.


186.	Леонтию, еп. Ростовскому, чдтв.


Тропарь, глас 4:


Апо=столом соприча=стник/ и к Бо=гу моле=бник ве=рен,/ доброде=тельми возше=д на небе=сная,/ и любо=вь возложи=л еси= к Лю=бящему тя,/ и неве=рныя лю=ди обрати=л еси= в ве=ру./ Тем ны=не со Ангелы лику=я,/ предстои=ши Престо=лу Сла=вы всех Царя= Христа= Бо=га./ Моли=ся, святи=телю Лео=нтие,\ да спасе=т ду=ши на=ша.


Кондак, глас 4:


Жития= ра=ди чистоты=,/ Всеви=дец Госпо=дь,/ свет Свой насади= в души= твое=й,/ вразуми=ти лю=ди мно=гия твои=ми уче=нии,\ Лео=нтие преподо=бне.


187.	Макарию, митр. Московскому и всея Руси


Тропарь, глас 4:


Яко вели=ким па=стырем единонра=вна,/ и учи=телем вселе=нныя единомы=сленна,/ Бо=жий прему=дрости служи=теля изря=дна,/ и=же блаже=нству тезоимени=та,/ днесь, ве=рнии, вси воспои=м:/ Христа= Бо=га моли=, святи=телю Мака=рие,\ умири=ти мир и спасти= ду=ши на=ша.


Кондак, глас 3:


Богому=дрым уче=нием и кни=жным списа=нием потща=лся еси=,/ святи=телю Мака=рие,/ лю=ди росси=йския просвети=ти,/ и святы=х земли= на=шея просла=вити./ Сего= ра=ди чу=ден пронарече=н,/ прее=мниче первопресто=льников росси=йских./ Моли= сохрани=тися нам\ в ве=ре и благоче=стии невреди=мо.


188.	Митрофану, еп. Воронежскому


Тропарь, глас 4:


Пра=вило ве=ры и о=браз кро=тости,/ сло=вом и житие=м, па=стве твое=й, о=тче смиренному=дре Митрофа=не, был еси=,/ те=мже и во све=тлостех святы=х,/ со=лнца светле=йше возсия=л еси=,/ венце=м нетле=ния и сла=вы украша=емь,/ моли= Христа= Бо=га,\ всей стране= на=шей и гра=ду твоему= в ми=ре спасти=ся.


Кондак, глас 8:


Воздержа=нием те=ло ду=ху поработи=в,/ ду=шу же равноа=нгельну сотвори=в,/ святи=тельскою оде=ялся еси= оде=ждою, я=ко вене=ц свяще=нства;/ и ны=не всех Влады=це предстоя=,\ моли=, всеблаже=нне Митрофа=не, умири=ти и спасти= ду=ши на=ша.


189.	Михаилу, митрополиту Киевскому, чдтв. 


Тропарь, глас 4:


Днесь проро=чествие во апо=столех первозва=ннаго испо=лнися:/ се бо на сих гора=х возсия= благода=ть и ве=ра умно=жися:/ и и=же неве=рием обветша=вшии,/ Боже=ственною купе=лию отроди=шася,/ и бы=ша лю=дие обновле=ния,/ ца=рское свяще=ние, язык свят, Христо=во ста=до:/ Ему=же ты пе=рвый па=стырь яви=лся еси=,/ я=ко пе=рвее креще=�нием послужи=вый./ И ны=не, предстоя= Влады=це Христу== Бо=гу,/ моли=, все=м сыно=м Росси=йским спасти=ся:\ и=маши бо дерзнове=ние, я=ко иера=рх Бо=жий, и священнослужи=тель.


Кондак, глас 2:


Моисе=й вторы=й Росси=и яви=лся еси=, о=тче,/ принесы=й мы=сленный виногра=д/ от еги=петскаго идолослуже=ния/ в зе=млю проро=чествием предуви=денную,/ о не=йже подобообра=зно рещи=:/ бу=дет утвержде=ние ве=ры на земли=,/ и на версе=х гор ки=евских/ превознесе=тся па=че лива=на плод,/ пита=ющ ми=ра всего=:/ от него=же вкуси=вше, ублажа=ем тя,\ Михаи=ле, Бо�=жий святи=телю.


190.	Московским святителям Петру, Алексию, Ионе,           Филиппу и Ермогену


Тропарь, глас 4:


Первопресто=льницы Росси=йстии,/ и=стиннии храни=телие апо=стольских преда=ний,/ столпи= непоколеби=мии, правосла=вия наста=вницы,/ Пе=тре, Алекси=е, Ио=но, Фили=ппе и Ермоге=не,/ Влады=ку всех моли=те/ мир вселе=нней дарова=ти,\ и душа=м на=шим ве=лию ми=лость.


Кондак, глас 3:


Во святи=телех благоче=стно пожи=сте,/ и лю=ди к Богора=зумию наста=висте,/ и до=бре Бо=гу угоди=сте,/ сего= ра=ди от Него нетле=нием и чудесы= просла=вистеся,\ я=ко ученицы= Бо=жия благода=ти.


191.	Никите Новгоpодскому


Тропарь, глас 4:


Наслади=вся, Богому=дpе, воздеpжа=ния/ и жела=ние пло=ти твоея= обузда=в,/ на пpесто=ле святи=тельства сел еси=,/ и я=ко звезда= многосве=тлая, пpосвеща=я ве=pных сеpдца=/ заpя=ми чуде=с твои=х, о=тче наш, святи=телю Ники=то,/ и ны=не моли= Хpиста= Бо=га,\ да спасе=т ду=ши на=ша.


Кондак, глас 6:


Архиере=йства са=ном почти=вся,/ и чи=сте Чисте=йшему предстоя=,/ приле=жно моле=ние за лю=ди твоя= приноси=л еси=,/ я=ко и дождь моли=твою све=л еси=,/ о=вогда же и гра=да запале=ния угаси=л еси=./ И ны=не, святи=телю Ники=то,/ моли= Христа= Бо=га,/ спасти= лю=ди твоя= моля=щияся,/ да вси= вопие=м ти=:\ ра=дуйся, святи=телю, о=тче преди=вный.


192.	Николаю, архиеп. Мир Ликийских, чдтв.


Тропарь, глас 4:


Пра=вило ве=ры и о=браз кро=тости,/ воздержа=ния учи=теля/ яви= тя ста=ду твоему=,/ я=же веще=й и=стина:/ сего= ра=ди стяжа=л еси= смире=нием высо=кая,/ нището=ю бога=тая,/ о=тче священнонача=льниче Нико=лае/ моли= Христа= Бо=га\ спасти=ся душа=м на=шим.


Кондак, глас 3:


В Ми=рех свя=те священноде=йствитель показа=лся еси=:/ Христо=во бо преподо=бне Ева=нгелие испо=лнив,/ положи=л еси= ду=шу твою= о лю=дех твои=х,/ и спасл еси= непови=нныя от сме=рти:/ сего= ра=ди освяти=лся еси=,\ я=ко вели=кий таи=нник Бо=жия благода=ти.


Пренесению честных мощей


Тропарь, глас 4:


Приспе= день све=тлаго торжества=,/ град Ба=рский ра=дуется,/ и с ним вселе=нная вся ликовству=ет/ пе=сньми и пе=ньми духо=вными:/ днесь бо свяще=нное торжество=,/ в пренесе=ние честны=х и многоцеле=бных моще=й святи=теля и чудотво=рца Никола=я,/ я=коже со=лнце незаходи=мое/ возсия=, светоза=рными луча=ми,/ разгоня=я тьму искуше=ний же и бед/ от вопию=щих ве=рно:\ спаса=й нас я=ко предста=тель наш, вели=кий Нико=лае.


Кондак, глас 3:


Взы=де я=ко звезда= от вост=ока до за=пада/ твоя= мо=щи, святи=телю Нико=лае,/ мо=ре же освяти=ся ше=ствием твои=м,/ и град Ба=рский прие=млет тобо=ю благода=ть:/ нас бо де=ля яви=лся еси= чудотво=рец изя=щный,\ преди=вный и ми=лостивый.


193.	Петру, митрополиту Московскому


Тропарь, глас 4:


Яже пре=жде безпло=дная земле=,/ ны=не весели=ся:/ се бо Христо=с свети=льника в тебе= показа=,/ я=ве сия=юща в ми=ре,/ и исцелева=юща неду=ги и боле=зни на=ша./ Сего= ра=ди лику=й и весели=ся со дерзнове=ниием:\ святи=тель бо есть Вы=шняго сия= соде=ловаяй.


Ин тропарь, глас 8:


Лику=й све=тло благосла=внейший гра=де Москва=,/ име=яй в себе= архиере=я Петра=/ я=ко зарю= со=лнца, всю Росси=ю чудодея=нии озаря=юща,/ той бо не=мощи врачу=ет, и неду=ги я=ко тьму прого=нит от вопию=щих ему=:/ ра=дуйся, иера=рше Бо=га Вы=шняго,\ тобо=ю сия= па=стве твое=й соде=ловающаго.


Кондак, глас 8:


Взбра=нному и ди=вному на=шея земли= чудотво=рцу,/ днесь любо=вию к тебе= притека=ем, песнь Богоно=се плету=ще,/ я=ко име=я дерзнове=ние ко Господу,/ многообра=зных изба=ви нас обстоя=ний, да зове=м ти:\ ра=дуйся, утвержде=ние гра=ду на=шему.


194.	Питириму, еп. Тамбовскому, чдтв.


Тропарь, глас 4:


Ве=ры и благоче=стия наста=вниче,/ Це=ркве свети=льниче, мона=шествую�щих о=бразе,/ святи=телю Питири=ме прему=дре,/ ста=до твое= благоче=стно упа=сл еси=/ и ко Христу= приве=л еси=;/ те=мже в вы=шних венце=м сла=вы украше=н,/ с на=ми на земли= ду=хом пребыва=еши, сия=я чудесы=./ Моли= Христа= Бо=га,\ спасти=ся душа=м на=шим.


Кондак, глас 8:


Мона=хов наста=вника изря=дна/ и святи=теля все=м лю=дем ми=лостива,/ чудотво=рца преди=вна и моли=твенника о нас неусы=пна,/ соше=дшеся воспои=м Питири=ма,\ Тамбо=вския земли= похвалу=.


195.	Савве, архиеп. Сербскому


Тропарь, глас 3:


Пути= вводя=щаго в жи=знь,/ наста=вник и первопресто=льник и учи=тель был еси=;/ пе=рвее бо прише=д, святи=телю Са=вво,/ Оте=чество твое= просвети=л еси=,/ и породи=в то=е Духом Святы=м,/ я=ко древа= ма=слинная в мы=сленнем раи= насади=л еси=/ всеосвяще=нная твоя= ча=да./ Тем я=ко апо=столом и святи=телем сопресто=льна чту=ще тя, мо=лим:/ моли= Христа= Бо=га,\ дарова=ти нам ве=лию ми=лость.


Кондак, глас 8:


Яко первосвяти=теля вели=каго, и Апо=столов соо=бщника,/ Це=рковь прославля=ет тя люде=й твои=х преподо=бне./ Но я=ко име=я дерзнове=ние ко Христу== Бо=гу,/ моли=твами твои=ми от вся=ких нас бед спаса=й, да зове=м ти=:\ ра=дуйся, о=тче Са=вво, Богому=дре.


196.	Софронию, еп. Иркутскому


Тропарь, глас 1:


Ско=рый в беда=х и ско=рбех засту=пниче,/ о=тче иера=рше страны= Сиби=рския, святи=телю Софро=ние,/ на небеси= предстоя=й с первоиера=рхом Ирку=т�ския Це=ркви и все=ми святы=ми,/ вы=ну и=маши благоволе=ние Го=спода сла=вы:/ при=зри на лю=ди, притека=ющия к честны=м оста=нкам святы=х моще=й твои=х,/ с ве=рою и любо=вию сле=зно прося=щия твоея= по=мощи и заступле=ния,/ моли=, Его=же пропове=дал еси= лю=дем Сиби=ри,/ изба=вити я от находя=щих зол и наве=тов вра=жиих,/ просвети=ти лю=дие олядене=вшая дре=вле неве=рием сердца=,/ дарова=ти утвержде=ние ве=ры Христо=вы\ и спасти= ду=ши на=ша.


Ин тропарь, глас 4:


От ю=ности Христа= возлюби=л еси=, блаже=нне Софро=ние,/ до=бре упра=вил еси= и=ноческия оби=тели,/ и архиере=йства саном почте=н быв,/ упа=сл еси= Ирку=тскую па=ству:/ те=мже и по преставле=нии дарова=ния чуде=с от Бо=га прия=л еси=,/ и мо=лиши Христа= Бо=га\ изба=вити нас от бед и спасти= ду=ши на=ша.


Кондак, глас 3:


Па=стырей нача=льнику Христу= труди=лся еси=,/ святи=телю Софро=ние,/ на па=жити духо=вней се=верныя страны= на=шея,/ язы=цы монго=льстии от пре=лести и скве=рны и=дольския избавля=я,/ приве=л еси= я к све=ту ве=ры Христо=вы,/ и ны=не со Ангелы Влады=чню Престо=лу предстоя=,/ моли= непреста=нно о всех нас,\ изба=вити ны от бед и спасти= ду=ши на=ша.


Ин кондак, глас 4:


Соиме=ннаго му=дрости иера=рха,/ изря=дное Це=ркве Ирку=тския украше=ние,/ отца= на=шего святи=теля Софро=ния/ любо=вию восхва=лим вси= ве=рнии,/ той бо есть храни=тель/ гра=да и страны= сея=\ и моли=твенник о душа=х на=ших.


197.	Спиридону, еп. Тримифунтскому


Тропарь, глас 1:


Собо=ра Пе=рваго показа=лся еси= побо=рник и чудотво=рец,/ Богоно=се Спиридо=не, о=тче наш./ Те=мже ме=ртву ты во гро=бе возгласи=в,/ и змию= в зла=то претвори=л еси=,/ и внегда= пе=ти тебе= святы=я моли=твы,/ Ангелы сослужа=щия тебе= име=л еси=, свяще=ннейший./ Сла=ва Да=вшему тебе= кре=пость,/ сла=ва Венча=вшему тя,\ сла=ва Де=йствующему тобо=ю всем исцеле=ния.


Кондак, глас 2:


Любо=вию Христовою уязви=вся, свяще=ннейший,/ ум впери=в заре=ю ду=ха,/ де=тельным виде=нием твои=м дея=ние обре=л еси=, Богоприя=тне,/ же=ртвенник Боже=ственный быв,\ прося= все=м Боже=ственнаго сия=ния.


198.	Стефану, еп. Пермскому


Тропарь, глас 4:


Боже=ственным жела=нием/ от ю=наго во=зраста, Стефа=не прему=дре, разже=гся,/ яре=м Христо=в взял еси=,/ и люде=й олядене=вшая дре=вле неве=рием сердца==,/ Боже=ственное се=мя в них се=яв,/ ева=нгельски духо=вне породи=л еси=./ Те=мже пресла=вную твою= па=мять почита=юще, мо=лим тя:/ моли=, Его=же пропове=дал еси=,\ да спасе=т ду=ши на=ша.


Кондак, глас 8:


Самозва=нен не и=щущим тебе=, святи=телю, обре=лся еси=,/ лю=ди от и=доль�ския ле=сти свободи=в,/ ко Христо=ве ве=ре приве=л еси=,/ и волхва= пансо=тника посрами=л еси=,/ те=мже и пе=рвый епи=скоп и учи=тель Пе=рми был еси=./ Сего= ра=ди духо=вная твоя= ча=да,/ я=ко тобо=ю изба=вльшеся от и=дол, благода=рная теб=е возопие=м:\ ра=дуйся, Стефа=не, учи=телю прему=дрый.


199.	Тихону, еп. Амафунтскому, чдтв.


Тропарь, глас 1:


Пусты=нный жи=тель и в телеси= Ангел,/ и чудотво=рец яви=лся еси=, богоно=се о=тче наш Ти=хоне:/ посто=м, бде=нием, моли=твою Небе=сная дарова=ния прии=м,/ исцеля=еши неду=жныя и ду=ши ве=рою притека=ющих ти./ Сла=ва Да=вшему тебе= кре=пость,/ сла=ва Венча=вшему тя,\ сла=ва Де=йствующему тобо=ю все=м исцеле=ния.


Кондак, глас 3:


В по=стничестве, свя=те, боголюбе=зном пребы=в,/ Уте=шителеву си=лу с высоты= прия=л еси=,/ и=дол низложи=ти пре=лести,/ лю=ди же спасти=, де=моны отгна=ти,/ неду=ги исцеля=ти:/ сего= ра=ди почита=ем тя/ я=ко Бо=жия дру=га,\ Ти=хоне блаже=нне.


200.	Тихону Задонскому


Тропарь, глас 8:


От ю=ности возлюби=л еси= Христа=, блаже=нне,/ о=браз всем был еси= сло=вом, житие=м, любо=вию,/ ду=хом, ве=рою, чистото=ю и смире=нием./ Те=мже и всели=лся еси= в небе=сныя оби=тели,/ иде=же предстоя= Престо=лу Пресвяты=я Тро=ицы,\ моли=, святи=телю Ти=хоне, спасти=ся душа=м на=шим.


Кондак, глас 8:


Апо=столов прее=мниче, святи=телей украше=ние,/ Правосла=вныя Це=ркве учи=телю,/ Влады=це всех моли=ся, мир вселе=нной дарова=ти\ и душа=м на=шим ве=лию ми=лость.


201.	Тихону, патриарху Московскому и всея Руси


Тропарь, глас 3:


В годи=ну тя=жкую Богом избpа=нный/ в совеpше=нной свя=тости и любви= Бога пpосла=вил еси=,/ во смиpе=нии вели=чие, в пpостоте= и кpо=тости си=лу Бо=жию явля=я,/ положи=л ду=шу за Це=pковь, за лю=ди своя=,/ испове=дниче патpиа=pше свя=те Ти=хоне,/ моли= Хpиста= Бо=га,/ Ему=же соpаспя=лся еси=,\ и ны=не спасти= зе=млю Ру=сскую и па=ству Твою=.


Ин тpопаpь, глас 1:


Апо=стольских преда=ний ревни=теля/ и Христо=вой Це=ркви па=стыря до=браго,/ ду=шу свою= за о=вцы положи=вшаго,/ жре=бием Божиим избра=ннаго,/ Всеросси=йскаго патри=арха Ти=хона восхва=лим/ и к нему= с ве=рою и  упова=нием возопи=им:/ предста=тельством святи=тельским ко Го=споду/ Це=рковь Ру=сскую в тишине= соблюди=,/ расточе=нныя ча=да ея= во еди=но ста=до собери=,/ отступи=вшия от пра=выя ве=ры к покая=нию обрати=,/ страну= на=шу от междоусо=бныя бра=ни сохрани=,\ и мир Бо=жий лю=дям испроси.


Кондак, глас 2:


Ти=хостию нра=ва укра=шен,/ кро=тость и милосе=рдие ка=ющимся явля=яй,/ во испове=дании правосла=вныя ве=ры и любви= ко Го=споду/ тверд и непрекло=нен пребы=л еси=,/ святи=телю Христо=в Ти=хоне,/ моли=ся о нас да не разлучи=мся от любве= Бо=жия,\ я=же о Христе= Иису=се, Го=споде на=шем.


202.	Феодосию Черниговскому:


Тропарь, глас 4:


Преудо=брен во архиере=ех,/ святи=телю Феодо=сие, был еси=/ свети=ло своему= ста=ду,/ та=же преста=вился еси= в ве=чныя оби=тели./ Умоли= у  Престо=ла Царя= сла=вы/ изба=витися нам от находя=щих на ны зол,\ и спасти=ся душа=м на=шим, свя=те, моли=твами твои=ми.


Кондак, глас 4:


Па=стырей Нача=льнику Христу== труди=лся еси=,/ святи==телю Феодо=сие,/ на па=жити духо=вней пита=я слове=сныя твоя= о=вцы,/ и прия=л еси= от Христа= Спа=са целе=бный дар/ цели=ти от не=мощи душе=вныя и теле=сныя/ вся=каго с ве=рою приходя=щаго к целе=бным твои==м моще=м./ Моли=, свя=те, о призыва=ющих и=мя твое=,/ от наве=тов вра=жиих\ спасти=ся душа=м на=шим.


203.	Феофану Затвоpнику, еп. Вышенскому


Тропарь, глас 8:


Пpавосла=вия наста=вниче,/ благоче=стия учи=телю и чистоты=,/ Вы=шенский подви=жниче святи=телю Феофа=не Богому=дpе,/ писа=ньми твои=ми сло=во Бо=жие изъясни=л еси=/ и всем ве=pным путь ко спасе=нию указа=л еси=.\ Моли= Хpиста= Бо=га спасти=ся душа=м на=шим.


Кондак, глас 4:


Богоявле=нию тезоимени=тый,/ святи=телю Феофа=не,/ уче=нии твои=ми мно=гия лю=ди просвети=л еси=,/ со а=нгелы ны=не предстоя= Престо=лу Святы=я Тро=ицы,\ моли= непреста=нно о всех нас.


204.	Филарету, митрополиту Московскому


Тропарь, глас 4:


Ду=ха Свята=го благода=ть стяжа=в,/ богому=дре святи=телю Филаре=те,/ и=стину и пра=вду ра=�зумом просвеще=нным лю=дем пропове=дал еси=,/ мир и ми=лость се=рдцем умиле=нным стра=ждущим яви=л еси=,/ я=ко учи=тель ве=ры и страж неусы=пный/ па=ству Росси=йскую жезло=м пра=вости сохрани=л еси=./ Сего= ра=ди ко Христу== Бо=гу дерзнове=ние име=я,/ моли= дарова=ти Це=ркве утвержде=ние,\ лю=дем и душа=м на=шим спасе=ние.


Кондак, глас 2:


Яко и=стинный подража=тель преподо=бнаго Се=ргия,/ доброде=тель измла=да воз�лю�би=л еси=,/ богоблаже=нне Филаре=те./ Яко па=стырь пра=ведный и испо�ве=дник непоро=чный,/ по святе=м преставле=нии от безбо=жных поруга=ние и поноше=ния прия=л еси=,/ Бог же зна=меньми и чудесы= тя просла=ви\ и засту=пника Це=ркве на=шея яви=.


205.	Филиппу, митрополиту Московскому


Тропарь, глас 8:


Первопресто=льников прее=мниче, сто=лпе Правосла=вия,/ и=стины побо=рниче, но=вый испове=дниче, святи=телю Фили=ппе,/ положи=вый ду=шу за па=ству твою=./ Те=мже я=ко име=я дерзнове=ние ко Христу==,\ моли= за град же и лю=ди, чту=щия досто=йно святу=ю па=мять твою=.


Кондак, глас 3:


Правосла=вия наста=вника/ и и=стины провозве=стника,/ златоу=стаго ревни=теля,/ росси=йскаго свети=льника, Фили=ппа прему=драго восхва=лим,/ пи=щею слове=с свои=х разу=мно ча=да своя= пита=юща,/ той бо язы=ком хвале=ния поя=ше,/ устна=ма же пе=ние веща=ше,\ я=ко таи=нник Бо=жия благода=ти.





